
ଜୟ ବିଜୟ ଦ୍ୱାରେ ହରି ବିଜୟ କବାଟ ପଡ଼ିବା ଲୀଳା ।

ଅନେକମତେ ପ୍ରବୋଧିଣ ପ୍ରିୟାଙ୍କୁ କହିଲେ କମଳଡୋଳା ।

ତଦନ୍ତରେ ହରି ପ୍ରିୟାଭେଟ ସାରି ରତ୍ନସିଂହାସନେ ବିଜେ ।

ଶ୍ରୀ ଦିବ୍ୟସିଂହ ଗଜପତି ଶ୍ରୀ ଜଗନ୍ନାଥ ଶ୍ରୀ ଚରଣେ ଭଜେ ।

ଶୁଣ ହେ ସୁଜନେ ଶ୍ରୀରାମ ଚରିତ୍ର ଶତକୋଟି ଗ୍ରନ୍ଥ ସାର ।

ସୁଧାସାଗରୁ କୁଶଅଗ୍ରେ ଆଣନ୍ତେ ଅଇଲା ସେତେକ ନୀର ।

ବାଲମୀକିମୁନି ରାମାୟଣ କରି କଲେକ ତାହା ରଚନା ।

ଚବିଶସହସ୍ର ଗ୍ରନ୍ଥ କଲେ ମୁନି ହୋଇଣ ଆନନ୍ଦମନା ।

ସେ ରାମାୟଣ ଶତଭାଗ କରିଣ ଭାଗେ ତହିଁରୁ ଆଣିଲେ ।

ବିବିଧ ରାଗରେ ଉତ୍କଳଭାଷାରେ ଗୀତ କରିଣ ଗାଇଲେ ।

ହେ ବୁଧଜନେ! ନ ଘେନ ମୋର ଦୋଷ ଶ୍ରୀରାମ ଭକତି ଘେନ ।

କବିର ଦୋଷକୁ ବିଚାର ନ କର ନମାମି ହେ କବିଜନ ।

ରାମନାମ ମହା ପାତକନାଶନ ଜନ୍ମ ମୃତ୍ୟୁ ବିନାଶନ ।

ତେଣୁ ଏହି ନାମ ଗାୟନ କରନ୍ତି ଚତୁର୍ଦ୍ଦଶ ଲୋକମାନ ।

ଚତୁରଆନନ ଶିବ ସନକାଦି ଜପୁଛନ୍ତି ଏହି ନାମ ।

ନାମ ଆଶ୍ରେ କଲା ଜନକୁ ଦେଖିଣ ଦୁରୁଁ ଅପସରେ ଯମ ।

ଏକା ରାମନାମ ବିଷ୍ଣୁ ସସ୍ରନାମ ଫଳ ଅଟଇ ସମାନ ।

ଏଣୁକରି ରାମଚରିତ ବଖାଣ କରିବାକୁ ହେଲା ମନ ।

ଶ୍ରୀରାମଚରଣେ ତରୁଣ ଅରୁଣ କମଳରେ ନିରନ୍ତର ।

ଦୁର୍ବୁଦ୍ଧି ମକରନ୍ଦ ପାନ କରଇ ବିଶିମତି ମଧୁକର ।



ଦ୍ୱିତୀୟ ଛାନ୍ଦ

ରାଗ - ଚକ୍ରକେଳି

ଏକଦିନେ ନାରଦ ମହଋଷି । ବାଲମୀକି ଆଶ୍ରମେ ହେଲେ ଆସି ।

ତାଙ୍କୁ ଦେଖିଣ ବହୁ ପୂଜାକଲେ । ମନ ସଂଶୟ ତାଙ୍କୁ ପଚାରିଲେ ।

କେଉଁ ପୁରୁଷଠାରେ ସର୍ବ ଗୁଣ । ଅଛି କାହାଠାରେ ସର୍ବ ଲକ୍ଷଣ ।

ରବି ପ୍ରାୟ ହୋଇବ ତେଜୋବନ୍ତ । ପବନ ପ୍ରାୟ ହେବ ବଳବନ୍ତ ।

ସତ୍ୟ, ଶାନ୍ତି, ଦୟା, କ୍ଷମାସାଗର । କୃତାନ୍ତକ ପ୍ରାୟ ହୃଦ ନିଷ୍ଠୁର ।

ମହୀ ପ୍ରାୟକ ହୋଇବ ସହଣି ।  ଧନବନ୍ତରେ କୁବେରକୁ ଜିଣି ।

ଶତ୍ରୁ ଅଧିକ ହେବ ଧନୁର୍ଦ୍ଧର ।  ବିଦ୍ୟାରେ ହେବ ବୃହସ୍ପତିବର ।

କ୍ରୋଧେ ହୋଇବ ଅନଳୁଁ ପ୍ରଖର ।  ଶାନ୍ତିଗୁଣେ ଶରଦଶୀତକର ।

ଧାତା ପ୍ରାୟେକ ହୋଇବ କରତା ।  ତମୋଗୁଣେ ଶିବଙ୍କୁ ଅଧିକତା ।

ମନମଥ ଜିଣି ହେବ ସୁନ୍ଦର ।  ସର୍ବଗୁଣରେ ହୋଇବ ଉଦାର ।












[image: ]

[image: ]

"https://or.wikisource.org/w/index.php?title=ପୃଷ୍ଠା:Typical_selections_from_Oriya_literature.pdf/୪୯୦&oldid=54272"ରୁ ଅଣାଯାଇଅଛି


					ଶ୍ରେଣୀ: 	ପ୍ରମାଣିତ ହୋଇନଥିବା




				

			
			
		

		
			

		 ଏ ପୃଷ୍ଠାଟି ୮ ନଭେମ୍ବର ୨୦୨୨ ଦିନ ୧୮:୦୪ ବେଳେ ବଦଳାଯାଇଥିଲା ।
	ଏହି ଲେଖା  କ୍ରିଏଟିଭ କମନ୍ସ ଆଟ୍ରିବୁସନ/ସେଆର ଏଲାଇକ ଲାଇସେନ୍ସରେ ରଖାଯାଇଛି;
ଆହୁରି କିଛି ନୀତି ମଧ୍ୟ ଥାଇପାରେ ।
ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।

